Tema: Laat skyn sewe helder strale van Jesus Christus se lig in jou wéreld!

Lofsang ter voorbereiding van die erediens
Ps.48-1:1,5

Lied 197:1, 2

Lied 486: 1, 4

God en ons ontmoet mekaar

Intreelied: Sb. 15-2:1, 3

Votum

Seén

Loflied Sb. 1-1:1, 5, 6 (Mel van Ps. 118)
Geloofsbelydenis: Geloofsbelydenis van Nicea.

Ons verootmoedig ons voor God

Wet: Levitikus 19: 1 — 18

Sing as antwoord op die wet: Sb. 15-5:1,4,5
Gebed

God bedien aan ons sy Woord en ons ontvang dit aktief in geloof
Skriflesing: Openbaring 1: 9-13,19-20en Open.2:1-7
Teksverse: Openbaring 1: 10 - 12; 19 - 20

Sing Sb. 15 - 8: 3 (Mel Sb. 15 - 7) (kleuterbediening)
Woordverkondiging

Ons antwoord op die Woordbediening

Sing: Sb.15-7:5,6

Bevestiging van ouderling Leonard Haasbroek
Sing Ps.134-1:4

Seén

Amenlied: Sb 13 - 2.



Geliefde brs en srs en kinders

Hoe helder skyn jou lig as gelowige in die omgewing waar die Here jou geplaas het?
Laat skyn jy die helder lig van Christus in hoe jy elke dag leef daar by die huis, by jou
werk en tussen die mense? Of skyn jou lig as gelowige maar flou en dowerig? Dalk
flikker dit soos n lampie waarvan die olie bykans op is of om dit in moderne taal te sé:
soos 'n flits waarvan die battery pap is? Dit gee bykans geen lig in die donker nie!
Niemand sien en weet eintlik dat jy in Christus glo nie want daar is een of ander
blokkasie in jou lewe wat maak dat die lig nie helder kan skyn nie!

In die lig van ons teksverse is dit van lewensbelang dat ons vanmore vir mekaar vra:
hoe helder skyn jou lig? Want in die teksgedeelte beoordeel Jesus hoe helder en
effektief die lig van sy kerk in hierdie wéreld skyn. Hy gee aan Johannes in die visioen
die opdrag om sewe briewe aan die sewe gemeentes te skryf en daarin beoordeel die
Here Jesus hoe hulle as gelowiges op elke plek hulle lig laat skyn. En dit gaan nie
goed in al die gemeentes nie. Vyf van die sewe gemeentes word ernstig vermaan dat
daar dinge in die lewe van die gelowiges is wat veroorsaak dat die lig van Jesus as
Verlosser en Koning, nie helder in hulle lewe skyn nie!

Ons sou dus vanmore kon sé: Ons Here Jesus stuur vanmore ook vir ons gemeente -
vir my en jou - 'n brief met’n boodskap, waarin Hy ons elkeen oproep en sé: Laat skyn
sewe helder strale van Jesus Christus se lig in jou wéreld! Dit is sy boodskap aan ons
vanmore!

Br en sr, om Christus se lig te laat skyn, is jou taak as gelowige! Dit is wie en wat jy is!
As gelowige moet jy die lig van Christus laat skyn op die plek waar God jou geplaas
het. Dit is waarom die kerk (of elke gelowige) in die teksvers met 'n goue kandelaar of
n staanlamp vergelyk word.

Wys skyfie 1

Ter wille van ons kinders wil ek net 'n paar skyfies wys sodat hulle ook die metafoor
wat Christus hier gebruik, mooi kan verstaan. Ons lees reeds in Eksodus 25 dat die
Here vir Moses opdrag gee om so 'n goue staander te maak waarop sewe lampies
gemonteer was. Hierdie staander met sy sewe lampies moes in die tabernakel en later
in die tempel staan as simbool van God se reddende genade en lig in die lewe van sy
volk! Die priesters moes sorg dat daardie lampies nooit doodgaan nie! Dit moes altyd
brand as simbool van God as Verlosser en lig!

Toe Jesus op aarde was, het Hy in Johannes 12 - met hierdie kandelaar in gedagte —
gesé: Ek is die lig vir die wéreld en wie in my glo bly nie in die duisternis van sonde nie
maar word gered! Christus is die lig en so sien ons Hom ook staan hier in Openbaring
1! Johannes beskryf Jesus in vers 16 “soos die son wat op helderste skyn. Hy is die
Een wat mense van die duisternis van sonde verlos en Hy gee ewige lig in hulle lewe!
Dit het God in genade aan elkeen van ons gegee!




In Matteus 5 dan dra Jesus hierdie lig aan die gelowiges oor om die redding en
verlossing deur Jesus uit te dra in die wéreld! Hy sé daar: julle is die lig vir die wéreld!
En daarom word die kerk hier in Openbaring 1 simbolies geteken as 'n goue staanlamp!
Sewe gemeentes in klein-Asie word gebruik om die volle kerk van Jesus Christus op
aarde te verteenwoordig! Hulle moet nou die lig van Christus in die donker wéreld
uitdra!

Maar let weer mooi op: Christus staan tussen die sewe gemeentes! Hy is ons Verlosser
en Koning en Hy regeer oor ons lewe as kerk! Dit is sy heerlike lig wat in elkeen van
ons lewe skyn en omdat Hy Koning is, hoef ons nie bang te wees om ons taak as
ligdraers uit te voer nie! Die Here Jesus beskerm en bewaar sy kerk! Dit het ons in die
eerste preek baie mooi en troosvol gehoor!

Meer nog: ons weet uit die Skrif dat die Heilige Gees soos die olie is wat die lampies
laat brand! Die Heilige Gees woon en werk in elkeen van ons lewe en Hy bring ware
geloof en ware lewe in ons na vore! Ons is dus in staat om ons lig te laat skyn!

Christus regeer vanuit die hemel en ons is hier op aarde om sy lig te laat skyn! Watter
lig? Die lig van Jesus se verlossing wat Hy aan die kruis vir ons verkry het en die lig
van Jesus se koningskap oor alles en almal! Dat ons saam met Hom as Koning moet
regeer oor die sonde en Satan en sy magte in hierdie wéreld moet bestry!

Hier in Open 2 en 3 kom ons Verlosser en Koning om navraag te doen oor hoe ons
dan hierdie lig laat skyn! En die Here Jesus gebruik sewe gemeentes wat werklik in
die tyd van Johannes bestaan het as simbool van die hele kerk op aarde!

Wys skyfie 3

Daar is die die sewe gemeentes wat in Klein Asie (vandag Turkye) was! En aan elkeen
van hulle word 'n brief geskryf om die lig wat hulle vir Christus moet laat skyn, te
beoordeel!

Die sewe kandelare — ons , die kerk van Jesus - moet skyn in hierdie donker wéreld
ten spyte van vervolging en swaarkry! Johannes het reeds in hf 1 vers 9 — 10
verduidelik dat ons — deurdat ons in Jesus Christus glo — swaarkry, verdrukking en
selfs vervolging sal verduur! Ons moet dit weet en ons moet ten spyte daarvan elke
dag ons lig laat skyn! Ons moet nie toelaat dat swaarkry ons onderkry nie! Ons leef in
Christus en die Heilige Gees se krag!

Meer nog: ons deel ook aan die Koningskap en die heerskappy van Jesus oor die bose
wéreld! As kerk en as gelowges moet ons juis midde die chaos wéreld waarin elkeen
oor homself wil regeer en waar alles in chaos en wanorde verval, hier moet ons die
Koningskap van Jesus verkondig en sy oorwinning uitleef!



En tog blyk dit, br en sr, — in die lig van Jesus se sewe briewe - dat dit nie altyd in die
lewe van gelowiges so gebeur nie! Ook nie in my en jou lewe nie! Die Here sou dit ook
vanmore in elkeen van ons se lewens kon aanwys!

In elke brief toon Jesus aan wat die sonde en gebreke is wat verhinder dat sy lig skyn
en die Here roep die gelowiges ernstig op tot bekering! Maar die Here Jesus wys ook
aan ons hierdie sonde kan oorkom en daar is vir ons aanmoedigings en in elke brief is
daar vir ons 'n belofte van oorwinning vir die gelowiges wat volhard.

Laasgenoemde is wat ons Here Jesus in ons lewens wil bewerk: volharding! Die is
Jesus se bedoeling met die briewe en die boodskap aan ons vanmore! Dat ons te
midde van die stryd, te midde lydning en vervolging, kan volhard om Sy lig in hierdie
wéreld te laat skyn!

Kom ons hoor dan wat Christus oor ons sou kon sé sodat ons ons ook kan bekeer en
ons lig weer helder kan laat skyn! Ons kan nie elke brief in diepte behandel nie en wys
net op een enkele aspek van elkeen van die sewe briewe.

Wys skyfie 4

Die Here Jesus verwag van sy kerk die volgende:

Efese: Warm liefde vir Christus. Dit kan gebeur dat ons liefde vir Christus mettertyd in
ons lewe afkoel! Ons word liewer vir onsself of vir mense of vir dinge van hierdie
wéreld! Wanneer dit gebeur — kan my lig vir Christus nie helder skyn nie! Daarom roep
die Here Jesus ons op om Hom as ons eerste liefde, werklik vurig lief te hé en in'n
innige verhouding met Hom te leef! Dan skyn ons lig helder!

Smirna: Getrouheid tot die dood! Br en sr, die Here Jesus moedig my en jou aan: bly
getrou aan Hom — selfs al kos dit jou dood! Ons beleef swaarkry en daar gaan dae
kom dat ons dalk moed wil opgee! Jesus roep vanmore tot jou: bly getrou aan My — ek
sal jou beloon

Pergamum: Staan valse leer aktief teé. Een van die sterkste wapens waarmee die
Satan ons aanval is valse leer! Dinge wat — op sg gesag van die Bybel - aan ons
voorgehou word as die waarheid maar wat eintlik leuens van Satan is! Ons moet
hierdie leuens aktief beveg! Ons mag nie leuens aanvaar of reken elkeen is maar
geregtig op sy of haar opinie nie! Wanneer iets 'n leuen van Satan is, moet ons
daarteen praat en die leuens blootlé. Die bestaan van hierdie leuens verdof die lig van
Christus!

Tiatire: Moenie valse leer toelaat agv vrees vir vervolging nie. Hier het die gelowige
juis 'n bekende leuen toegelaat om pos te vat in die lewe van gelowiges omdat hulle
bang was vir vervolging. En die Here waarsku dat hulle wat met die leuen volhard
slegte gevolge gaan ervaar! As een of ander leuen of sonde in jou hart posgevat het



br en sr, hoor die waarskuwing van die Here! Bekeer jou daarvan! Dit gaan slegte
gevolge in jou lewe hé. Dit verdof die lig wat jy vir Christus moet laat skyn!

Sardis: Die Here soek by ons ware geestelike lewe en nie geestelike doodsheid nie.
Die Here Jesus wys ier op die gevolge van sonde en leuens! Dit bring geestelike
doodsheid! En daarom roep die Here dringend tot bekering! Brs en srs, mag die Here
ons bewaar dat dit sy beoordeling van my en jou lewe as gelowige moet wees! Dat
ons geestelik dood is! Dat ons lig glad nie meer skyn nie! Kom ons luister daarom
vanmore ernstig na die oproep tot bekering en ware geestgelike lewe met Christus!

Filadelfia: Hou aan om die evangelie te verkondig te midde van verval. Die Here wil
dat ons ten spyte van die verskriklike verval wat ons vandag beleef, steeds moet
voortgaan om die lig van sy evangelie aan mense te vertel! Dit bly ons taak elke dag
met almal wat die Here op ons pad bring! Hy maak mense se harte oop sodat ons sy
lig aan hulle kan bring! Moenie ophou om dit elke dag van jou lewe te doen nie!

Laodisea: Die laaste: geestelike afhanklikheid van Christus en nie geestelike
hoogmoed. Daar is gelowiges wat dink dat hulle in hulle geloof alles vermag en verkry
het en dat hulle niks meer nodig het nie! In hulle geestelike hoogmoed maak hulle geen
erns meer met die kerk en met die Woord van God of met hulle taak as ligdraers nie!
So’n houding walg die Here en Hy wil dat ons elke dag kinderlik afhanklik van Hom sal
lewe sodat ons nooit op 'n plek van selfvoldaanheid sal kom nie! Dat mag net wees dat
ons roep Here, Here, maar Hy maak nie die deur vir ons oop nie!

Geliefdes br en sr, die Here Jesus skryf dus vanmore aan jou ‘n brief! Jy kan nie maar
net kennis neem en aangaan met jou lewe soos voorheen nie! Nee, hoor die duidelike
refrein: “elkeen wat kan hoor moet luister wat die Gees vir jou sé. Kom ons kyk en
oorweeg hoe helder brand ons lig vir die Here! En as daar sonde en gebreke in ons
lewe is wat verhinder dat sy lig skyn, kom ons bekeer ons daarvan! Sodat ons lig helder
vir ons Verlosser en Koning kan skyn in’'n wéreld wat hierdie lig so nodig het!

En onthou: daar is ook 'n heerlike belofte vir elkeen wat volhard en oorwin! Die heerlike
lewe waarheen ons oppad is waar ons self in die helder lig van Christus se oorwinning

sal lewe! Waar Hy ons sal beloon om nooit weer donkerte in ons lewe te ervaar nie

Amen



